TAARIFA YA MIKUTANO YA UFUATILIAJI WA UWAJIBIKAJI  KATIKA JAMII KATIKA WILAYA ZA MUHEZA NA KOROGWE.

UTANGULIZI:

TASCO ni Mtandao wa Mashirika ya Kiraia katika Mkoa wa Tanga ambao ulianza shughuli zake rasmi mwaka 2006. 

Katika kipindi cha mwaka 2001 – 2013 TASCO inatekeleza mradi wa ufuatiliaji wa uwajibikaji katika jamii katika sekta za Elimu na Afya katika Wilaya za Muheza na Korogwe. 

Lengo la shguhuli ni kuona jinsi watoa huduma na jamii kwa ujumla wanavyowajibika katika majukumu yao. 

UTEKELEZAJI HALISI NA YALIYOJIRI: 
Tangu Januari 2011, TASCO ilikuwa ikifika katika Vijiji kadhaa na kuitisha mikutano ya wazi na wanavijiji ili kujadili mambo mbalimbali katika maeneo yao ambapo katika mikutano hiyo jamii ya wanavijiji ilikubainika hoja mbalimbali ambazo ni kero katika kustawisha jamii. Aidha katika mikutano hiyo wanavijiji kwa umoja wao walifikia azimio la kuunda kamati moja katika kila Kijiji ambayo itafanya kazi ya kufuatilia mambo mbalimbali ambayo yalibainika kuwa ni kero katika jamii, kamati hiyo itafanya kazi kwa ushirikiano wa karibu na TASCO katika kuhakikisha ufikiwaji wa malengo yaliyowekwa na mkutano. Shughuli hii imefanyika na inaendelea kufanyika katika Wilaya ya Muheza na Korogwe. 

YALIYOJIRI MUHEZA: 

Kata za Mkuzi, Tongwe na Masuguru ndizo zimefikiwa na TASCO katika Wilaya ya Muheza na jumla ya Vijijiji 6 vilitembelewa na kufanya mikutano ya wananchi katiak maeneo yao. Katika Wilaya hii tulikuWa tumeshughulikia maswala yanayohusu sekta ya Afya. 

Kata ya Mkuzi:
Katika Kata ya Mkuzi TASCO walikutana na wananchi wa Vijiji vya Mindu na Mkuzi kwa nyakati tofauti. 

Yaliyojiri katika  Kijiji cha Mindu: 
· Wanakijiji wanachangia gharama za matibabu Tshs.2,000/= lakini hawapewi dawa. 

· Zahanati iliyopo katika Kijiji cha Mindu mali ya nani/ina mgogoro katika umiliki 

· Vyandarua vidogo 

· Huduma ya mtoto sio bure 

· Kituo cha afya Kata ya Mnyuzi kina gari lakini halitusaidii sisi wa vijiji vingine 

Baada ya majadiliano ya pamoja wanakijiji waliunda kamati ya wajumbe 6 ili kufuatilia mambo yafuatayo:- 

(a) Gari la kituo cha afya Mkuzi ambalo linapaswa kuwahudumia 

(b) Kuenguliwa kwa Kijiji katika kumiliki na kuendesha Zahanati ambayo imejengwa katika ardhi ambayo Kijiji kilitoa bure lakini pia wananchi walishiriki katika kujenga 

(c) Mazingira machafu ya makazi

(d) Kila Kaya iwe na choo bora 

(e) Matumizi sahihi ya vyandarua 

Kamati ya kufuatilia mambo yaliyoorodheshwa hapo juu inaundwa na wajumbe wafuatao:- 

1. Mwishaha Mchuzi 

– Mwenyekiti 

2. Hilda Luhangano 

– Katibu 

3. Waziri Msenga 


– Mjumbe 

4. Hasan  Mkonga 


– Mjumbe 

5. Witnes Maganga 

– Mjumbe 

Yaliyojiri katika  Kijiji cha Mkuzi: 

· Gari la kituo cha Afya Mkuzi halitusaidii na limechukuliwa DMO – Muheza 

· Tunalipishwa Tshs.2,000/= tunapofika katika Zahanati ya Mkuzi lakini hatupewi dawa.

· Huduma katika kituo cha Afya Mkuzi ni duni, wakati mwingine unapewa rufaa hata hujachunguzwa. 

· Wahudumu wanafika kituoni saa 1:30 lakini wanaanza kutoa huduma saa 4:00 asubuhi na kinafungwa saa 8:00 mchana. 

· Wakati gari ilipokuwepo mgonjwa akipewa rufani ya kwenda Teule anasindikizwa na ndugu yake bila ya wataalamu kutoka katika kituo cha Afya. 

· Akina mama wanaojifungua katika kituo cha Afya Mkuzi wanatolewa lugha chafu na wauguzi. 

· Mzazi anajifungua katika kituo cha Afya cha Mkuzi bila ya msaada wa Muuguzi ingawa wauguzi  wapo. 

· Watumishi wa kituo cha Afya Mkuzi wananyanyasa wananchi. 

· Wajawazito wanawekwa muda mrefu  kituoni, wauguzi wanawajali zaidi watoto. Hii ni kutokana na uchache wa wauguzi. 

Baada ya majadiliano ya pamoja wanakijiji waliunda Kamati ya kufuatilia kero hizo wajumbe hao ni:- 

1. Juma Semtibua 


– Katibu 
2. Juma Amiri 


– Mjumbe 

3. Mwanahamisi Semkiwa 
– Mjumbe 

4. Mebo Semwaiko 

– Mwenyekiti 

5. Athumani Mkabala 

– Mjumbe 

Kata ya Masuguru: 
Katika Kata ya Masuguru TASCO walifanya mikutano ya hadhara na wananchi wa Vijiji vya MASIMBANI na KWEMKABALA yaliyojiri katika Kijiji cha MASIMBANI ni:- 

· Huduma za Hospitali ya Teule haziridhishi 

· Huduma ya Tiba kwa wazee katika hospitali ya Teule haipo bali kunachumba kitupu  ambacho hakina daktari
· Kituo cha Afya Mbaramo kinatusaidia kinatoa huduma nzuri ni afadhali serikali ijitoe katika hospitali ya Teule na ielekeze nguvu zake katika kituo cha Mbaramo (UBWARI). 

· Maji ya Bomba katika  mji wa Muheza ni machafu. 

· Watumishi katika Hospitali ya Teule nyakati za usiku hawawepo kwenye sehemu zao za kazi. 

· Ukifika Hospitali ya Muheza unaambiwa huwezi kupata vipimo kwa kuwa hakuna maji. 

· Tunalipia bili za maji katika mji wa Muheza bila huduma ya maji. 

· Watoa huduma nyakati za usiku katika hospitali ya Teule wanawadharau wateja yaani badala ya kutoa huduma wanaendekeza soga. 

· Watumishi wa Hospitali teule wameanzisha Dispensary zao na maduka yao ya dawa ndio maana pale Teule huduma mbovu na hakuna dawa. 

Baada ya mjadala wa pamoja wafuatao walichaguliwa ili kuunda Kamati ya ufuatiliaji kero zilizoorodheshwa hapo juu:- 

1. Adamu Musa 

2. Abdul  Selemani

3. Mbaruku Kijazi

4. Fatuma Athumani

5. Lucy Semkumbo 

6. Mwanahija Juma 

Yaliyojiri katika  Kijiji cha Masuguru: 

· Watumishi wa Ubwari ni  wakarimu na wanahudumia vizuri
· Kuna lugha mbaya Teule 

· TANROAD waliahidi visima 3 mwaka 2009 mpaka leo bado. 
· Maji ni tatizo hapa Masuguru 

· Mazingira ya nyumba nyingi za wananchi ni machafu 

Baada ya majadiliano wananchi wa Kijiji cha Masuguru waliwachagua wajumbe wafuatao kwa ajili ya kufanya ufuatiliaji wa kero zao:-
1. Batuli Abdalah 


– Katibu 

2. Tabu Bagamike 

3. Waziri Juma 


– Mwenyekiti 

4. Mohamedi Sabuni

5. Mohamedi Semhando 

KATA YA TONGWE: 

Katika  Kata ya Tongwe TASCO walifanya mikutano ya hadhara katika Vijiji vya Bombani na Kweisaka. 

Yaliyojiri katika  Kijiji cha Bombani: 

· Kijiji  hakina Dispensary 

· Katika Zahanati ya Kata ambayo ipo Tongwe hakuna dawa.

· Hospitali ya Teule Dk. Anakuandikia dawa lakini dawa zenyewe hazipo. 

· Tunatumia muda mwingi kumuona Daktari katika hospitali ya Teule kutokana na Madaktari kuendekeza soga badala ya kuhudumia wagonjwa.

· Teule huwezi kupata huduma kama huna fedha 

· Zahanati ya Tongwe ambayo tunategemea haina wataalamu wa kutosha. 

· Akina mama wengi hapa Kijijini hawaendi kujifungulia hospitali kwa kuwa wanaambiwa waende na vifaa, hivyo wanajifungulia majumbani ndio maana vifo vya wazazi na watoto wachanga vinakuwa vingi. 

· Vyandarua tulivyopewa ni vidogo havikidhi haja kwani ni futi 3 – 4. 

· Mazingira ni machafu watu wengi hawana vyoo. 

· Watu wengine wanafanya biashara za baa au migahawa lakini hawana vyoo. 

· Kauli za manesi katika hospitali ya Teule mbaya. 

· Tunachangia fedha katika Zahanati ya Tongwe, hatukushirikishwa lakini pia taarifa za  mapato na matumizi hazitolewi.

Baada ya  mjadala mrefu wa pamoja kuliundwa kamati ya watu 6 ili kufuatilia kero zilizojitokeza, wajumbe wa kamati hiyo ni:- 

1. Belther  Philipo 

2. Beatrice Richard 
– Katibu 

3. Yusuph Singano 

4. Esther Seme 

5. Jofrey  Yoasa 

– Mwenyekiti 

6. Charles  Mhando 

Yaliyojiri katika  Kijiji cha Kweisaka: 

· Wazee tulipigwa picha kwa ajili ya kupewa huduma ya afya bure leo ni miaka 2 hakuna lolote.

· Watoto wetu wakipelekwa Kliniki tunatozwa Tshs.200/=

· Tunachangia huduma za Afya bila kupewa risiti

· Akina mama na watoto wanapewa kipaumbele, akina baba vipi? 

YALIYOJIRI  KATIKA WILAYA YA  KOROGWE: 

Katika Wilaya ya Korogwe TASCO walijihusisha na swala la Sekta ya Elimu, ambapo walifanya kazi katika Kata za Mombo, Kerenge na Mnyuzi ambapo jumla ya shule 10 za msingi zilifikiwa na 5 za Sekondari. 

Kata ya Kerenge:
Katika kata ya Kerenge ni vijiji viwili ambavyo viliitisha mikutano ya hadhara kwa ajili ya kujadili kero zinazohusiana na sekta ya Elimu vijiji hivyo ni Makaburini na Kerenge. 

Yaliyojiri katika  Kijiji cha Makaburini: 

· Walimu wa shule ya msingi ni wachache 

· Mahindi wanayolima watoto yanaibwa kila mwaka mwezi wa tano

· Hakuna taarifa za mapato na matumizi katika shule zetu 

· Watu wanasomea ualimu ni wale waliofeli hivyo hawezi kuinua elimu

· Walimu hawafundishi

· Wazazi hawafuatiliii watoto wao 

· Watoto wanadaiwa wamefaulu ni feki 

· Walimu wanazurura badala ya kufanya  kazi

· Walimu wapo katika mgomo baridi 

· Mahusiano duni kati ya walimu na wazazi

· Wakaguzi wa shule hawafanyi kazi yao inavyopasa 

· Elimu ya msingi sasa ni gharama kuliko wakati ule tulipokuwa tunalipia ada. 

· Kwani sasa hivi unaambiwa gharama ya mtihani ni Tshs.4,000/= kwa motto wa darasa la  4

· Serikali ya Kijiji imesababisha mifuko 100 imeharibika na mabati tisa (9) yameibwa. 

· Umri kati ya walimu na wanafunzi haupishani sana hivyo kufanya heshima kati ya walimu na wanafunzi kutokuwepo  hasa kwa masuala ya mapenzi.

Baada ya kujadili hoja zote hizi wanakijiji waliunda Kamati kwa ajili ya kufuatilia mambo yaliyojitokeza wajumbe wa kamati hiyo ni:- 

1. Hamidu Daudi 
2. Hamadi Rashidi – Mwenyekiti 

3. Asha Omari

4. George Nyange

5. Fatuma Vicent

6. Mganga Salimu – Katibu 

Kijiji cha Kerenge:
Katika mkutano wa hadhara wa wanakijiji wa Kerenge yafuatayo yalibainishwa kuwa kero: 

· Katika mtihani wa darasa la VII 2011 watoto wenye uwezo wamefutiwa matokeo wasio na uwezo wamefaulu. 

· Wazazi tunachangia mitihani ya ndani ya Shule wakati tulielezwa kuna fungu kutoka serikalini

· Wazazi wa Shule ya msingi Lusanga wamechangishwa Tshs.6,000/= kwa ajili ya mtihani ya ndani na wazazi hatukushirikishwa. Shule ya Kerenge Tshs.3,250 wazazi walishirikishwa. 

· Taarifa za mapato na matumizi hazisomwi.

· Capitation Grants bado ni kizungumkuti kwani tuliambiwa kila mtoto kwa mwaka ni Tshs.10,000/= zinaletwa Tshs.2,500/= nyingine zinaenda wapi? 

· Watoto wanafundishwa kwa wiki siku 2.

· Kamati za shule hazikai

· Walimu ni chanzo cha uduni wa Elimu, mfano mwalimu Mkuu wa Sekondari Kerenge anakaa Korogwe mjini. 

· Wazazi wa Lusanga tulichanga fedha kwa ajili ya ujenzi wa madarasa mawili ni miaka miwili sasa hakuna madarasa yaliyojengwa. 

· Huduma duni zinachangia kuacha masomo 

· Wananchi hawashiriki kikamilifu katika vikao na mikutano. 

Baada ya mjadala wa yote haya wanakijiji waliunda kamati ifuatayo kwa ajili ya kufuatilia maswala hayo.

1. Mchungaji Data 

– Katibu 

2. Mwanaisha Juma 
– Mwenyekiti 

3. Ally Ayubu 

– Mjumbe 

4. Jane Julius 

– Mjumbe 

5. Zahoro Juma 

– Mjumbe 

6. Paulo Kipingu 

– Mjumbe 

Kata ya Mombo: 
Katika Kata ya mombo TASCO walifanya kazi katika Vijiji viwili ambayo ni Jitengeni na Chekelei 

Yaliyojiri katika  Kijiji cha Jitengeni: 

· Upungufu wa madarasa 

· Wazazi  tunatozwa Tshs.50/= kila siku na Tsh.100/= kila Ijumaa kwa ajili ya watoto wanaosoma shule ya msingi Misajini. 

· Kamati za shule haziitishi mikutano ya wazazi

· Kamati ya shule ya msingi Misajini imeteuliwa na mwalimu mkuu wa shule ya Msingi Misajini wazazi hatukushirikishwa 

· Walimu hawaingii kufundisha darasani

· Watoto wanaosoma Sekondari wanazurura badala ya kuingia darasani. 

· Wanafunzi wengi wa Sekondari wanapewa mimba na walimu wao na hatuna mahali pa kwenda kuzungumzia haya. 

· Wananchi tunakandamizwa na viongozi wetu wametugeuza sisi vyanzo vya mapato yao (Michango kila kukicha).
· Wazazi wa wanafunzi wanaopata mimba na wanafunzi wenye mimba hawaiungi mkono  serikali. 
· Watoto wengi wanapewa mimba kwa sababu ya hali duni ya maisha. 

· Picha za Passport za vijana wa form four tunatozwa Tshs.5,000/=

· Ushiriki wa wananchi katika mikutano ni mdogo. 

Baada ya mjadala wafuatao walichaguliwa kuunda kamati ya ufuatiliaji:-

1. Fadhil Juma 

– mwenyekiti – 0766 031849

2. Kibibi Husein 

– Katibu – 0757 550226

3. Dora Atanas 

– Mjumbe 

4. Mussa Ramadhani 
– Mjumbe 

5. Abdala Ally 

– mjumbe 

Yaliyojiri katika  Kijiji cha Chekelei: 

· Wazazi wanachangishwa fedha za kununulia chaki kutoka Shule ya msingi Madala Kata ya Chekelei 
· Wanafunzi wanaofaulu katika Shule ya msingi Chekelei ni wachache sana mfano 2011 wamefaulu watoto 42 kati ya watoto 76.

· Taaluma hairidhishi

· Walimu ni wachache 

· Hakuna nyumba za walimu 

· Wananchi hatushirikishwi katika mambo mengi

· Walimu wanalazimishwa watoto wafaulu, wasipofaulu wanakuwa matatizoni, hapo ndipo walimu wanafanya wanachojua ili watoto wafaulu hata kama hawana uwezo. 

· Wanafunzi wa Sekondari ndio wengi wanapata mimba.

· Wanafunzi hawana mabweni 

· Wazazi wanachangia kudumaa kwa elimu nchini. 

· Shule za jinsia mchanganyiko zinafanya vibaya kuliko shule za jinsia moja. 

· Watoto waliopewa mimba ni tatizo kwa kuwa wanadanganya kuwa waliowapa mimba walikuja ama kulima vibarua au kuchuma machungwa. 

· Shule za Sekondari za Kata zimekuja kuua thamani ya elimu na badala yake zinaonekana kuwaandaa vijana waoe na kuolewa. 

· Wazazi waanzishe miradi ya ujenzi wa madarasa na nyumba za walimu ili huduma ziboreke katika shule zao. 

Baada ya kujadiliana kwa kina kuhusu kero zilizotajwa hapo juu wananchi wa Kijiji cha Chekelei waliunda kamati ifuatayo kwa ajili ya kufuatilia masuala yaliyojitokeza:- 

1. Ally Mchalo 

– Mjumbe 

2. Haruna Saidi 

– Mwenyekiti – 0658 045913

3. Halima Abdala 

– Mjumbe 

4. Omari Hasani 

– Katibu – 0719 076607

5. Paulina Waida 

– Mjumbe 

Kata ya Mnyuzi:
Katika Kata ya Mnyuzi TASCO walifanya kazi katika Vijiji vya LUSANGA na MNYUZI. 

Yaliyojiri katika  Kijiji cha Lusanga: 

· Kijiji hakina Shule ya Msingi.

· Tumefyatua tofali, kusomba mawe na kuchimba msingi lakini mpaka sasa hatuoni maendeleo ya ujenzi. 

· Hakuna taarifa za mapato na matumizi katika Kijiji hiki. 

· Mwitiko wa wananchi katika vikao na mikutano ni mdogo 

· Viongozi wetu wanatutia uvivu maana matofali na mawe tuliyoandaa kwa ajili ya ujenzi wa shule vimetoweka katika mazingira yasiyoeleweka.

· Wazazi wa Lusanga hawashirikiani na walimu, na walidiri kupigana na walimu. 

Baada ya mjadala katika haya wananchi waliunda Kamati ifuatayo ili kushughulikia yaliyojiri, wafuatao walichaguliwa. 
1. Musa Lugendo 

– Mwenyekiti – 0787 054703

2. Bisura Selemani 
– Katibu 

3. Yahaya Bakari 

– Mjumbe 

4. Salimu Omari 

– Mjumbe 

5. Fatuma Mhina 

– Mjumbe 

Yaliyojiri katika  Kijiji cha Mnyuzi: 

· Michango mingi shuleni  haina risiti 

· Tunaandikisha mtoto wa darasa la kwanza kwa kulipa Tshs.2,000/= 

· Wazazi wengi hawashiriki mikutano 

· Michango inayohusu darasa la VII wazazi wanashirikishwa lakini madarasa mengine hatushirikishwi  na wanachangisha bila risiti. 

· Watu wanapohoji mambo mbalimbali wanatishwa na kuambiwa wasaliti hali hii inachochea watu kususia vikao na mikutano. 

· Walimu na wazazi hawashirikiani 

· Taaluma inashuka kwa mchango  wa mzazi na mwalimu lakini kuimarika kwa taaluma kunategemea sana mwalimu.

· Watoto hawahudhurii madarasani

· Watoto wanaochaguliwa kuingia Sekondari bila ya uwezo wanapofika Sekondari mambo yanakuwa magumu zaidi ndio wanaamua kuwa watoro  na wasumbufu kwa wengine. 

· Vifaa vya kujifunzia na kufundishia visipokuwepo haimvutii mwanafunzi kuwa shuleni. 

· Walimu wengi ni duni kitaaluma na hawajaandaliwa vizuri. 

· Mwitiko wa wazazi katika suala la elimu ni mdogo.

· Mwanzoni tulijaribu kuchangia chakula shuleni lakini baada ya kuona hakuna umakini kwamba watoto wanapikiwa uji mchafu tuliamua kuacha kuchangia tena. 

· Jumatatu, Jumatano kila juma watoto wanalima lakini mazao wanayolima hayaeleweki matumizi yake. 

· Watoto wapewe chakula shuleni ili waweze kufurahia masomo 

· Maadili kwa walimu na wanafunzi yametoweka. 

Baada ya kujadili kwa kina hoja zote hizi wanakijiji wa Mnyuzi waliunda timu ifuatayo kurekebisha mambo. 

1. Mbiduka  Albert 

– Mjumbe 

2. Mohamedi Juma 
– Mjumbe 

3. Corada Pawala 

– Katibu 

4. Halima Omari 

– Mwenyekiti 

5. Yohana Maleka 

– Mjumbe 

MIKAKATI YA KUTAFUTA SULUHISHO: 

Katika kutafuta suluhisho kwa  yaliyojitokeza kwenye mikutano ya hadhara  vijiji viliunda kamati ambazo zitafuatilia na kupata majibu juu ya jambo lolote kutoka kwa Idara au jamii husika na hatimaye majibu hayo yatawasilishwa katika mkutano mwingine wa hadhara katika Kijiji ili kutoa urejesho wa yaliyojiri wakati wa ufuatiliaji wa kero zao. 

CHANGAMOTO: 

TASCO  tumepata changamoto juu ya ufanyaji kazi wa Asasi kwamba Asasi nyingi zimekuwa zikipita katika jamii na kuzungumzia mambo mbalimbali lakini mwisho wake umekuwa hauonekani hivyo jamii za wanavijiji walihitaji uhakikisho. 

Kama TASCO sio moja ya Asasi za aina hiyo. Katika kufaniksiha Azima yetu tuliwaeleza wananchi kamba tutakuwa pamoja toka sasa hadi tutakapopata majibu juu ya mambo mbalimbali yaliyojiri katika mikutano yetu kwa kauli hii jamii ilikubali kuendelea na mikutano. 

Ufinyu wa bajeti (Kamati zilizoundwa zinahitaji kuwezeshwa vitendea kazi, nauli wakati wa ufuatiliaji, uchapaji wa taarifa. 

TULIYOJIFUNZA: 

Tumejifunza kwamba wanavijiji wanajua  mambo mengi ambayo yameelezwa na kupangwa na serikali ikiwa pamoja na ahadi mbalimbali zinazotolewa na viongozi wa nchi lakini hawana mahali pa kukumbushia na kuhoji au kufuatilia ahadi na huduma walizoahidiwa kwa  mujibu wa ahadi, taratibu, sheria na kanuni. Hivyo kama wakijengewa uwezo wa namna ya  kuwahoji viongozi na watendaji wa serikali hawatafanya kinyume na misingi ya iliyoainishwa kwa kuwa jamii itawafikia na kuwahoji juu ya haki zao zinazokiukwa. 

Imani ya wananchi kwa viongozi wao imekwisha, kiasi cha kukataa wajumbe wa kamati walizounda kujumuisha aina yoyote ya kiongozi wa Kijiji/Kata yao. 

MAPENDEKEZO/HITIMISHO:

Kwa kuwa imeonekana wananchi wengi wanadai hawapendi kushiriki katika vikao na mikutano mbalimbali kutokana na mambo mengi yanayojadiliwa na kukubaliwa katika vikao hayatekelezwi lakini pia kwa kuwa taarifa za mapato na matumizi mbalimbali hazitolewi na kwamba ahadi nyingi za viongozi na serikali hazitekelezwi kwa manufaa ya wananchi badala yake zinawanufaisha baadhi ya viongozi na watendaji. Ni vema sasa viongozi na watendaji  wa serikali katika ngazi mbalimbali wawe watekelezaji wa majukumu yao ili kurejesha imani kwa wananchi. Na kwa kufanya hivyo ari ya wananchi katika kushiriki  vikao/mikutano na shughuli za maendeleo katika maeneo yao itarejea. 

